
CULTURA Y DEPORTE

Cultura y Deporte ta dos instrumento cardinal cu por ser uza pa e desaroyo di un ser
humano desde infancia te anciano. Nan ta aporta na e formacion personal di cada
ciudadano y ta crea e identidad di un pais.

Cada cuidadano mester tin e oportunidad maximo pa por studia y eherce esakinan y
tin e posibilidad pa por engrandece nan mes riba e terenonan aki.

Cultura y Deporte especialmente ta dos area hopi importante pa e formacion di
hubentud di bo paisy alabes poraporta naun miho calidad di bida pa sernan di 60+ afia.

Cultura y Deporte no ta sectornan cu ta para riba nan mes. Pa un bon maneho, uzo
y desaroyo di esakinan ta imperativo pa tin un maneho integral, inter-ministerial y
inter-departamental, ya cu nan ta alabes directamente liga na Salubridad Publico,
Ensefanza, Infrastructura y e desaroyo Socio-Economico di un pais. Den e programa di
partido di Accion 21 nan tin un rol den cada un di e sectornan ariba menciona.

Den e vision y mision di Deporte y Cultura mester tene cuenta cu Aruba ta un Small
Island Development State y semper mester ta positivamente liga na Sustainable
Development Goals.



CULTURA

Cultura ta un area hopi subestima den
politica. Un dje motibonan ta cu cultura
no ta ser bon comprendi. Aunke tin hopi
diferente forma con a trata di describi kico
cultura ta, p.e.:

“Cultura ta e caracteristicanan y
conocemento particular di un grupo di
persona, incluyendo idioma, religion,
cushina (gastronomia), custumbernan
social, musica y artenan”

E definicion di UNESCO (2001) ta:

“Cultura ta un set di diferente
caracteristica spiritual, material,
intelectual y emocional di un grupo
social cu ta inclui no solamente arte
y literatura, pero formanan di biba,
formanan di biba hunto, sistemanan di
(norma y) balor, tradicion y creencia”.

E palabra cultura ta bin di e palabra Latino
“colere”, locual ta ser defini como “cultiva”
y “tendencia”; “e tendencia pa cuida e
tera (planeta/mundo) y crece, of cultiva y
aprecia”.

Cultura ta provee beneficionan social
y economico importante. Cu miho
prestacion di studia y di salud, un aumento
di tolerancia y oportunidad pa uni cu
otronan, Culturataengrandece noscalidad
di biday taincrementa e bienestar general
di ambos e ser individual y comunidad.
Alabes Cultura ta influencia nos creencia
relaciona cu kico ta corecto y incorecto,
nos actitud incluyendo kico nos ta gusta
y kico no, nos balornan regardando kico
ta bon y malo, y nos comportacion. Di e
influencianan cultural aki, nos identidad
ta ser forma.

Si pa logra sostenibilidad ta
primordialmente haci uzo di e recursonan
di nos planeta, cultura mester ta central
den nos strategianan di desaroyo, ya
cu culturanan ta marca relacionnan
humano cu otronan den sociedad y e
mundo na nan alrededor, incluyendo e
ambiente natural y ta condiciona nan
comportacion. Ademas, como sectornan
di actividad, patrimonio y industrianan
creativo ta contribui significativamente na
e obhetivonan identifica den e congreso
di Rio +20: desde “trabounan berde” y
patronchinan di consumo y produccion
mas sostenibel, hasta comunidadnan
resiliente cu ta capaz pa confronta
desastrenan miho y tin acceso naaway e
alimentonan, reduciendo e desekilibrio y
pobresa den e regionnan y fortaleciendo e
sostenibilidad.

I MANEHO INTEGRAL Y SOSTENIBEL

- Cultural Governance Code'
- Inter-Ministerial
- Inter-departamental

- Multi-disciplinario

Ta importante pa implementa e Cultural
Governance Code (i.e. Corporate
Governance Code) na e institucionnan
subsidia pa gobierno, cual ta trata e
maneho y control interno riba esaki y
responsabiliza plan y actividad (checks
and balances);

Mescos cu Deporte, cultura tin di haber
cu diferente sector y area di Aruba, cual ta
rekeri un maneho integral (conhunto);

1 Cultural Governance, Kwaliteit van Bestuur en Toezicht in de Culturele Sector, Stichting Kunst en Zaken (2000)

Riba nivel gubernamental, cultura,
mescos cu deporte, mester forma parti
di un maneho inter-ministerial riba un
nivel multi-disciplinario pa por yega na un
calidad progresivo maximodieramo aki,ya
cu tin diferente ministerio, departamento
y disciplina envolvi.

PRESERVACION DI NOS PATRIMONIO
CULTURAL Y NATURAL

- Legislacion
- Conservacion
- Documentacion y Estudio

- Educacion/Conscientisacion di nos
Herencia Cultural

- Promocion

Cultura ta e fundeshi di un sociedad. E
fundeshi mester ta solido y na Aruba nos
herencia cultural ta carece masha hopi
di legislacion adecua. Hopi ley ta anticua
of simplemente no tin ley. Pa e fundeshi
por ta solido, mester update leynan
anticua y percura pa tin legislacion unda
cu falta. Aruba ta miembro di tratadonan
internacional, pero hopi biaha no tin ley di
implementacion na nos isla. Den extremo
por yega na un “Ley General di Cultura”
den cual tur e diferente areanan cultural
ta protehi (e.g. Ley General De Cultura
di Colombia unda cultura a ser reconoci
como e wortel/rais, e base of razon di e
nacion Colombiano). DWJZ? ta crucial den
esaki;

Directie Wetgeving en Juridische Zaken
Government Organizations
Non-Government Organizations
Directie Cultuur Aruba

Museo Argueologico Nacional Aruba
Archivo Nacional Aruba

Biblioteca Nacional Aruba

Universidad di Aruba

O oONOUTDNWN

Conservacion di nos patrimonio cultural y
naturaltasumamenteimportantey mester
sser trata adecuadamente. Nos tin e parti
di nos herencia cultural tangibel (material),
cu ta encera nos herencia cultural movibel
(pintura, escultura, moneda, manuscrito),

nos herencia inmovibel (Mmonumento,
sitionan arkeologico etc.), nos herencia
subacuatico (naufragio/wrak, ruinanan
bouawaetc.)ynostinepartidinosherencia
cultural intangibel (inmaterial) cu ta
regarda nos tradicionnan oral, performing
arts, ritualnan etc. Nos patrimonio natural
ta encera sitionan natural cu aspectonan
cultural (paisahe cultural), formacionnan
fisico, biologico of geologico;

Ta importante pa nos herencia cultural
ser documenta y studia. Ambos GO’'s® y
NGO’s* cu ta traha riba tereno cultural of
tin di haber cu esaki, mester ser stimula
y sosteni. DCA®> na Aruba ta crucial den
esaki, banda di MANA®, ANA’, BNA8, UA® y
otronan;

Ta importante pa educay conscientisa nos
pueblo di e importancia di nos herencia
cultural. Esaki ambos por medio di
educacion formal y informal;

Nos herencia cultural mester ser promovi
den tur sentido di palabra pa fortifica nos
identidad unico como Arubiano.

Exoneracion di BTW (incluyendo pa
stranhero) pa edificio den decadencia.
Manera na Hulanda nos ta defini un
edificioden decadenciacomo unocudafo
structural na muraya, vioer, dak, plafond,



kozijn, bentana, corona, trapi pa mas cu
50% den su totalidad y por nota cu no a
haci mantencion regular. Si suministro di
awa, coriente of riool no ta viabel mas.

| PAPIAMENTO

- Rol Central di Papiamento

- "Camber di Papiamento"

Bo idioma ta fundamental pa bo identidad
cultural. Ora un idioma desaparece, e
cultura ta muri. Idioma ta un dje partinan
mas importante di cultura. E ta e forma
con bo ta comunica cu otro, construi
relacionnan y ta crea un sentimento di
comunidad. Papia, skirbi y lesa ta partinan
integral di bida diario, unda idioma ta
e instrumento primordial pa expresa y
comunica. Aunke Papiamento ta existi pa
mas di 300 afnay na Aruba desde 1976 e tin
su ortografia, desde 2009 su vocabulario
oficial y desde 2010 e tin su manual di
gramatica  (morfologia). Papiamento
mester tin un rol central na Aruba y mester
conscientisa e Arubiano y stranhero pa su
uzo corecto;

Idiomanantadinamicoytacambiadurante
tempo. Na diferente pais tin linguista cu ta
dedica nan mes na cambionan den uzo di
idioma y cada pasa tanto afna (dos afia na
Hulanda) ta publica tur cambio oficial den
su uzo. Ta imperativo pa na Aruba bin un
“Camber di Papiamento” cu ta enfoca pa
studia nosidiomay percura pa e influencia-
y cambionan ser oficialisa y haci publico
pa nos idioma ser uza corectamente.

CULTURA Y ENSENANZA

- Educacion Cultural den Curiculo
Escolar

- Educacion Cultural den Tra'i Merdia /
Actividadnan Extra Curicular

- Cultura den Centronan di Bario
- Estudio den Ramo Cultural

- Rietveld Academie

Por medio di educacion cultura ta ser
comunica haun mucha/hoben,doordicual
e ta custumbra cu tradicion, custumber,
balor y patronchi di comportacion cu ta
reina den su grupo. E conocimento aki
ta permiti'e pa adapta na su alrededor
social pa asina e por logra su socalisacion.
Educacion ta hunga un rol crucial den
transmision di cultura; esakitaserlograora
preservacion ta ser haci di un generacion
pa un siguiente. Cultura por ser desaroya
via Ensenanza.Educaciontatreceecambio
desea den ambos e balornan cultural pa
progreso y desaroyo di un sociedad;

E teoria di Multiple Intelligences™ (Howard
Gardner [Harvard Professor], 1988) ta
diferencia e inteligencia humano den
“modalidadnan di inteligencia” specifico,
na luga di defini inteligencia como un solo
habilidad en general. Un dje areanan defini
ta Musica (expression cultural), cu ta e area
di inteligencia cu sensibilidad pa zonido,
ritmo y tono di musica. E personanan cu
inteligencia musical normalmente tin un
bon tono of por posee un tono absoluto y
tin e capacidad pa canta, toca instrumento
musical y compone musica. Nan tin e.o.
sensibilidad pa ritmo, tono y melodia.
Musica como un dje actividadnan cultural

10 Inteligencianan Musical-ritmico y harmonico, Visual-espacial, Linguistico-verbal, Logico-matematico, Corporal-
kinestesico, Interpersonal, Naturalista, Existencial, Inteligencia adicional (inteligencia docente-pedagogico vy inteligencia

digital).

ta sumamente importante pa ta den
Ensenanza;

E funcion di Centronan di Bario mester
ser restaura unda ciudadanonan di tur
edad y sexo por participa na actividadnan
cultural;

E sector cultural falta hopi specialista den
e ramo aki, pa cual motibo ta importante
pa stimula studiantenan pa escohe un
carera den e ramo aki (profesionalisacion).
Importante ta pa tin un bista riba e
vacaturanan / profesionnan cultural
necesario actualmente, como tambe Kki
nivel di estudio secundario mester pa
esakinan;

Rietveld Academie tabatin un impacto
positivo pa Aruba y studiantenan interesa
den un estudio culturalunda na Aruba mes
nan por a haci (parti) di e studio aki. Esaki
tambe dentro di e contexto di desaroya e
Knowledge Economy como catalisado pa
desaroyo socio-economico den e “Sistema
di Innovacion” na Aruba.

| FonDoNAN

- Gobierno/GO’s (incluyendo DCA)

- Fundacionnan (e.o. UNOCA, Prins
Bernhard Fonds)

- Crea un Fondo Cultural

- Engrandece Participacion di Sector
Priva
Parti di e fondonan pa cultura ta bin di

segun cierto criterio. Semper cultura su
porcentahe riba nos presupuesto nacional
tabata hopi abou. Algun ana pasa e tabata
0.6% y lo ta bon pa sondea e posibilidad pa
hisa esaki cu p.e. 1%.;

Tin diferente fundacion cu ta subsidia
proyectonan cultural, pero no ta facil pa
logra esaki, como cu pa skirbi un peticion
ta rekeri cierto conocemento cu por forma
un obstaculo, mientras cu tin basta actor
den e mundo cultural cu ta trata di haya
subsidio of sosten financiero dje mesun
fondonan limita;

Den e sector cultural semper pa yega
na fondo ta forma un reto. Involucrando
e sector priva mas activo den e mundo
cultural y proyectonan cultural (creativo),
por crea un synergy entre e dos sectornan
aki unda cu por cristalisa sosten financiero
pa proyectonan cultural.

I CULTURA'Y DESAROYO ECONOMICO

- Cultural and Creative Industry
(+ Knowledge Economy + Innovacion)”

- Nation building

- Nation branding

- Producto Turistico

- Crea Experiencia Cultural
- Turista Cultural

- "Capital Cultural di Aruba - San Nicolas"

gobierno. DCA (GO) tambe tin cierto fondo lever5|f|cagdo N Ceclct)norlma& érube;no

CU por ser uza cu un peticion adecua y esaroyando  un uitura reative
Industry (CCI) (Industria Cultural vy

n E necesidad pa reconoce e rol di innovacion, conocemento y creatividad pa expande potencial economico pa

desaroyo socio-economico sostenibel ta inevitabel. Aruba tin un Creative Industry poco desaroya y ainda esaki no ta
stabil, locual ta haci’e dificil pa wak e synergy entre e Creatividad, Conocemento y Innovacion (Creativity, Knowledge
and Innovation). Pa e motibo aki ta importante pa stimula e synergy aki acelerando innovacion na Aruba den tur nivel
durante e siguiente aflanan. Esaki ta inclui atencion na areanan manera Educacion, Strategianan di Innovacion Nacional,
desaroyo di Derecho di Propiedad Intelectual y Inversion Stranheria Directo, creando un ambiente economico apto pa
e economianan aki, reforsando e espirito empresarial (entrepreneurship), e talento y desaroyo di habilidadnan y

4

Creativo), ta toca temanan manera crea
cupo di trabou, preservacion sostenibel
di nos herencia y cohesion social. Pa
prome biaha CCI por crea cohesion den
desaroyo socio-economico di nos isla
basa riba e aceptacion genuino di un
identidad cultural inclusivo. E lo por inicia
miho comprondemento pa e necesidad
pa rehuvenecimento cultural tumando e
contexto multicultural Arubano na cuenta.
Lo ta e prome “industria” cu lo genera
entrada, mientras ta atende cambionan
social den e economia Arubano. Den e
situacion financiero y social actual di
Aruba, cu e desaroyo di e CCl, nos isla por
ta sigur cu esaki lo aporta positivamente
na un desaroyo sostenibel pa nos sociedad,
incluyendo tur ciudadano. Cultura y
Creatividad mester ta e curason di nos
desaroyo sostenibel;

Lo introduci un Pilot Project CCl pa artista
cu tin problema pa por traha of haya
trabou den un forma similar na FASE.
Akinan por ricibi un suma mensualmente,
bou di e condicion cu pa luna ta crea un
obra di arte cu lo ser evalua pa un Quality
Control Committee. Lo huur e obranan na
empresanan cu lo expone esakinan.

Nation Building ta e proceso activo
elaborando un identidad nacional cu
simlutaneamente ta reconoce ambos
e diversidad cultural y “sincretismo”.
Ta importante pa reconoce tur nacion
na Aruba (Aruba globalisa: mas di 100
nacionalidad) unda cultura ta hunga unrol
cardinal. Na nos isla nos herencia indigena
ta central den e proceso aki, aunke na
prome bista esaki no ta visibel;

Nation Branding ta enfoca riba midi,
construi y maneha e reputacion di un pais.
E ta e aplicacion di concepto- y tecnicanan
di mercadeo corporativo pa otro pais,
cu e meta pa mehora su reputacion den
relacionnan internacional. Hopi biaha
e meta ta pa crea relacionnan entre

4

actornan cu no ta limita na nacion. E ta
extende pa e sectornan publico y priva y
ta yuda cu nacionalismo. Alabes nan kier
participa na proyectonan multi-lateral.
Un forma ta incrementa e importancia di
e balor simbolico di productonan cu ta
enfatisa e caracteristicanan unico di un
pais y ta mesun importante cu locual nan
ta produci y bende realmente (country of
origin effect). E imagen y reputacion di
un pais por dramaticamente influencia
su vitalidad economico. Nan ta trata
di atrae turismo y capital di inversion,
incrementa exportacion, atrae un forsa
laboral talentoso y creativo, y mehora su
influencia culturaly politicoden mundo. Na
Aruba nos iconografia di biyete bancario
(moneda), nos herencia indigena, idiomay
Parke Nacional ta caracteristicanan unico
di nos pais cu por y ta ser uza pa e meta di
Nation Branding;

Nos potencial cultural ta sumamente
grandi, no solamente pa su indole unico,
pero tambe pa e creatividad Arubano
y alabes diversidad cultural di nos isla.
E producto turistico aki no ta completo
sin cu e bishitante (incluyendo e propio
Arubiano) por experiencia cu tur su 5
sentinan na un forma personal con unico
e cultura di nos pais ta;

Aruba por bira un centro cultural den
Caribe uzando e.o. Nation Branding y
percurando pa trece eventonan cultural
di importancia na nos isla. Ta comproba
cu leisure tourists di Estados Unidos cu ta
participa naactividadnan cultural Arubano
of di nos herencia, di averahe ta gasta 63%
mas cu otro leisure tourists;

A cuminsa un desaroyo pa haci di San
Nicolas e “Capital Cultural di Aruba”. E
idea aki no tabata malo y lo ta importante
pa finalisa y/of sigui cu e desaroyo aki,
teniendo na cuenta cu e CCl lo aportanae
desaroyo socio-economico di San Nicolas.

RECONOCE Y FORTALECE NOS PASADO
Y DIVERSIDAD CULTURAL

- World Heritage List (UNESCO)

- Personanan cu a Impacta Nos Pasado
(prome cu 1900)

- Reconoce Culturanan cu Durante Hopi
ARa ta Parti di e Identidad Arubano

Un parti importante pa Nation Branding,
pa nos producto Arubano y pa nos propio
identidad, ta pa cierto aspecto di nos
herencia material y inmaterial por ser
reconoci pa UNESCO. Cierto aspectodinan
tin un balor universal y una bes acepta, e lo
ser poni riba e asina yama World Heritage
List cu ta un boost enorme pa e cohesion
socio-economico y identidad di nos pais.
Den pasado a trata di yega na esaki, pero
no a entrega e peticionnan na e forma mas
fuerte, perosigur p.e.ciertoareacusitionan
di Dibuhonan/Pinturanan Riba Baranca
(un parti importante di nos prehistoria y
patrimonio cultural arkeologico), tin tur
caracteristica pa por ser poni riba e World
Heritage List;

Durante e historia humano di Aruba cu ta
encera 3500 ana, hende di diferente pais a
impacta nos isla, pero mayoria a ser lubida.
Atencion mas tanto ta bay pa nos historia
recien (despues di 1900). Un ehempel ta
Andres Tromp, e prome fiscal di Misa Santa
Ana (1777/1778), cu tabata alabes e Capitan
dje Indiannan Arubano y a encabesa
e prome revolucion indigena contra e
opresornan Europeo na 1795. Un estatua/
monumento pa reconoce e personahe aki
ta hopi importante pa demarca e suceso
historico aki, pa conscientisa Aruba di nos
pasado y pa fortifica nos identidad (otro ta
p.e. Virginia Dementricia cu ta e esclabo
mas rebelde den nos historia);

Un otro parti importante pa Nation
Building ta pa crea sincretismo entre e
diverso culturanan unda nan ta inclusive
den nos identidad actual, reconociendo
nan aporte na nos cultura y dunando nan
e homenahe cu nan merece.

Deporte hopi biaha tin un posicion clave
riba agenda personal di hopi persona,
pero tambe riba esun social. Riba nivel
personal e ta liga cu emocion y ta un guia
importante den bida. Deporte tambe tin
un balor social. E ta percura pa integracion
y socialisacion y por refleha proporcion/
relacion social. Alabes e ta duna hobennan
e posibilidad pa haya nan caminda den un
sociedad. E ta crea un network, confiansa
den su mes y den otronan, locual ta
conduci na un kapital social, ambos riba
nivel individual como tambe riba nivel
social. Tur miembro di nos sociedad, di
mucha te na esnan riba 60 afa, mester por
tin e oportunidad pa por practica deporte.

ATENCION: PIRAMIDE

AREANAN DI
DEPORTIVO

- Deportenan Masivo
- Deportenan Recreativo
- Deportenan Escolar (wak punto H)

- Topsport/Elite (wak punto I)

Ta importante pa stimula / motiva,
promociona, engrandece y enrikece tur e
diferente areanan deportivo di e Piramide
Deportivo;

Alabes mester crea conscientisacion di e
importancia cu deporte tin relaciona cu
nos salud, ambos fisico y mental;

IBISA? mester tin un rol central den esaki;

Federacionnan, ambos miembro y no-
miembro di sea Aruba Sport Unie (ASU) of
Comite Olimpico Aruba (COA), mester por
haya e sosten maximo pa por desaroya e
practica di nan deportenan.

I GRUPONAN DI ENFOKE

- Tur Edad

- Tur Sexo

Esaki ta inclui nos deportistanan cu
limitacionnan fisico y/of mental;

Un grupo cu mester di atencion special ta
esun di 60+, cu pa e estado fisicoy mental
ta hopi importante pa por tin acceso na
practica deporte y cu esaki ta ser brinda
na nan.

12 Instituto Biba Saludabel y Activo

DEPORTE

- Tur deporte na Aruba

Esaki nifica tur deporte existente na Aruba,
seacuedeportetareconociofnopaComite
Olimpico Internacional, ta miembro di
ASU y COA (sportvereniging), pero tambe
esnan cu no ta afilia na esakinan (p.e.
fundacionnan cu no a ser acepta ainda of
ta recreativo y hasta competitivo, pero cu
no por of no ta interesa pa ta miembro di
ASU of COA);

E deportenan por ser dividi den esnan cu
ta ser practica den forma “individual” y
esnan cu ta ser practica den “conhunto”.
E practica di ambos tipo di deporte tin
beneficio specifico den e desaroyo y bida
di un individuo;

Alabes e deportenan por ser dividi den
esnan Fisico y esnan Mental.

PROFESIONALISACION SECTOR
DEPORTIVO

- Capacitacion/upgrading Dirigentenan
Deportivo

- Estudio pa Deporte como Profesion

Ta importante pa capacita mas dirigente
deportivo (p.e entrenador, arbitro, scorer,
ehecutivo) posibel relaciona cu e diferente
deportenan dje Piramide Deportivo. Hopi
biaha ta trata di boluntarionan cu ta traha
duro, pero falta conocemento deportivo,
teoretico y didactico/pedagogico;

Mester stimula pa involucra y recluta
boluntario, ya cu hopi biaha tin escasez di
dirigente;

Formacion di “agentenan” deportivo pa
guia deportista di “alto rendimento” ta un

AT



area cu poco interes a haya den pasado,
pero e ultimo ananan mas y mas hoben ta
hayando oportunidad pa studia cu beca of
tin potencial y mester haya guia adecua;

Banda di por haya un carera profesional
como deportista, esaki tambe por como
docente deportivo (gymleraar).

I FACILIDADNAN DEPORTIVO

- Facilidadnan Deportivo y Unda por
Entrena (inclui edificio, tereno, club y
aire liber)

- Complehonan di Federacionnan
(incluyendo particular/priva)

- Complehonan Deportivo Maneha pa
FFD®™

- Centronnan di Bario
-YMCA

E calidad di facilidadnan deportivo
mester atencion continuo. Facilidadnan
deportivo mester di mantencion, ekipo
di entremanento y upgrading. Esakinan
mayoria biaha ta depende di subisidio (via
ASU, COA, Ministerio di Deporte, fondonan
internacional y fundraising), mientras un
parti ta cay bou maneho di FFD;

E funcion di Centronan di Bario mester ser
restaura unda ciudadanonan di tur edad y
sexo por practica deporte;

Tin dos YMCA (fundacion) cu ta brinda
diferente actividad deportivo y ta
importante pa sostene y promove nan
unda cu por;

No tin un Centro di Deportenan Mental na
Aruba, aunke clubnan ta existi, pero mester
carga gastonan di huur y no semper tin
luga adecua pa esakinan. Centronan di
Bario den pasado tabata ser uza pa e

13 Fundacion Facilidadnan Deportivo

deportenan aki, pero no ta un luga a largo
plazo cu ta duna siguridad pa por sigui
practica;

Crea canchanan deportivo den nos
barionan di p.e. mini-futbol, mini-baseball,
beach tennis. Tin algun cu via fondonan
di organisacionnan internacional a ser
subsidia.

| FONDO / SUBSIDIO

- Crea un Fondo pa Deporte

- Stimula Sector Priva pa ta Involucra
cu Deporte

Den pasado diferente partido politico a
vocifera cu kier crea un Fondo pa Deporte,
cual te awe no a sosode. Ta importante
pa sondea e posibilidad aki cu por aporta
grandemente na mehora nos pais uzando
deporte como instrumento (den pasado
tabatin e idea pa fiha un porcentahe di e
casino drop tax pa un “Fondo pa Deporte”);

Placa semper ta un reto den deporte y
ta importante pa involucra e sector priva
activamente den eventonan/actividadnan
deportivo, ambos riba nivel nacional y
internacional. Esaki ta benificioso pa e
deportista, como tambe pa e sector priva;

I DEPORTE Y DESAROYO ECONOMICO

- Nation Building
- Nation Branding

- Centro/Hub Deportivo den Caribe

E sentimento di nacionalismo ta
directamente liga na Nation Building.
Banda di religion, deporte ta e unico
“hilo” cu ta uni hende y ta yuda desaroya

e sentimento di patriotismo y unidad. E ta
construi y defini e caracter di un nacion
y ta yuda cualidadnan manera disciplina,
determinacion, teamwork y un pasion pa
fitness den e psyche (“totalidad di e mente
humano”) di un nacion. E ta yuda guia e
hubentud den e direccion adecua, ta yuda
den construi infrastructura y ta crea un
comunidad global;

Lo bin cu un Pilot Project CCI inicial cu
eventualmente lo inclui e 600 artista cu
tin problema pa por traha of haya trabou
den un forma similar na FASE. Akinan
por ricibi un suma mensualmente, bou
di e condicion cu pa luna ta crea un obra
di arte cu lo ser evalua pa un Quality
Control Committee. Lo huur e obranan na
empresanan cu lo expone esakinan;

Nation Branding ta un proceso unda e
imagen di un pais por ser crea, monitoria,
evalua y proactivamente maneha pa
mehora of engrandece e reputacion di un
pais naun publico (dienfoke) internacional.
Esaki por ta un reto pa paisnan den
desaroyo (p.e. SIDS).

Deporte ta ser mira como un instrumento
pa Nation Branding. Esaki especialmente
pa deportenan den cual e pais ta resalta
y ta saca bon resultado. E por bira e
imagen di un pais, sea un deporte
specifico, of (un) individuo(nan) cu ta
resalta internacionalmente den un ramo
di deporte;

Aruba tin e infrastructura presente pa
por organisa eventonan deportivo grandi
(proyectonan innovativo y hasta Mega-
Events) cu por aporta na nos desaroyo
economico (e.o. turismo) y na e concepto
di Nation Branding. Aruba tin un bentaha
grandi riba otro paisnan den Caribe
relaciona cu su accesibilidad aereo facil, un
clima favorabel henter ana, criminalidad
abou, y stabilidad politico;

+

I DEPORTE Y SALUBRIDAD PUBLICO

- Curpa (fisico) sano
- Mente sano

- Nutricion

Deportenan fisico tin un influencia directo
riba salud fisico di e ser humano (p.e. nan
ta combati enfermedadnan cronico);

Deportenan mentaltinuninfluenciagrandi
riba bo desaroyo cognitivo cu ta preveni y
alivia cierto malesa (p.e. demencia, ADD/
ADHD, depresion y adiccion);

Deportistanan en general tin bon bista
riba nan nutricion, aunke tin un diferencia
entre deportenan fisicoy mental, mientras
hopi biaha e disciplina dietario ta liga
na si bo ta practica un deporte riba nivel
recreacional of competitivo;

I DEPORTE Y ENSENANZA

- Curiculo

- Tra'i merdia / Actividadnan Extra
Curicular

- Olimpiada Escolar

- Estudio pa Deporte como Profesion

Deporte mester tin un luga importante
den programa y curiculo di scolnan basico
y secundario pa motibonan trata den e
puntonan anterior. Parce cu no ta semper
gymleraar ta duna gymnastiekles y alabes
un cantidad substancial di scol na Aruba
no tin un edificio/area adecua pa haya
gym (deporte). Ta importante pa esakinan
ta presente y pa hendenan capacita guia
e hobennan riba tereno deportivo y pa e
ramo aki haya e luga cu e merece den nos
sistema di ensefanza;

Den trai'i merdia deporte ta ser duna, pero
no ta prominente den su programanan y
alabes no semper ta serduna paspecialista
di deporte - actividadnan extra curicular
tin deporte inclui;

Olimpiada Escolar ta importante pa keda
den programa anual di ensefanza. Lo ta
interesante si por rebiba e torneonan inter-
insular entre e campeonnan di e islanan di
Reino Hulandes Caribense.

I CENTRO DI ALTO RENDIMENTO

- Compleho Multi-Funcional
- Acuerdo cu Scol
- Acuerdo cu Trabou

- Acuerdo cu Mundo Medico
(Salubridad Publico)

Aruba tin un gran potencial den hopi
deporte unda talentonan grandi a
demonstra esaki riba nivel internacional,
sigur durante e ultimo 10 afa.
Lamentablemente den nos sistema
escolar deporte no tin e luga prominente
cu e tin na otro pais. Tampoco ta existi
un structura permanente cu ta duna e
talentonan aki e posibilidad di ser guia
den un forma profesional pa yega nan top.
Mayoria pais tin asina yama “Centronan di
Alto Rendimento” unda segun e criterio
dje pais, cierto deporte y deportista ta ser
seleccionaytacaydenun programadiAlto
Rendimento. Hopi biaha e Centro di Alto
Rendimento ta ubica den un compleho
multi-funcional y aunke na Aruba no tin
uno moderno suficiente grandi, si tin
un infrastructura existente cu por ser
uza pa un programa pa atletanan di alto
rendimento;

Pa talentonan / deporstistanan di Alto
Rendimento por eherce nan deporte na
un forma profesional, mester tin e espacio

y tempo pa por haci esaki debidamente.
Por medio di acuerdonan cu scol y trabou,
por brinda e espacio aki unda na un forma
adapta, por eherce deporte y alabes sigui
scol y/of trabou;

Acuerdonan cu e mundo medico
(Salubridad Publico) ta importante pa
asina e deportista portinguiaytratamento
medico adecua relaciona cu e deporte cu
e ta eherce;

Diferente partido politico den pasado
a papia di e tema aki, incluyendo pa
aloca fondonan pa por duna beca na
deportistanan cu hopi potencial, pero
esaki nunca a cristalisa. Regularmente
deportistanan Arubano di diferente ramo
di deporte ta haya beca pa bay studia,
pero esaki ta ser duna pa e College of
Universidad na cual e persona aki ta bay
studia;

Tin hopi evento nacional y internacional
na cualnan nos talentonan mas grandi por
competiycualnantasersubisdia pa LOTTO
pa Deporte. Un evento internacional cu ta
ser subsidia pa gobierno ta e Weganan
di Reino cu pa hopi ana a fungi como un
plataforma di indole internacional y ta
importante pa sigui organisa nan, ya cu un
tempo a cancela esaki.

I MANEHO INTEGRAL Y SOSTENIBEL

- Corporate Governance Code

- Inter-Ministerial

- Multi-Disciplinario
Como cu deporte ta un ramo cu tin di
haber cu diferente area y sector di nos isla,

mester maneha esaki di un forma integral
(conhunto);

Den pasado ambos GO's y NGO's a ser
uza negativamente pa politico, a conoce
interferencia politico of ta carece di
profesionalismmo den nan organisacion of
departemanto. Pa e motibo aki ta hopi
importante pa nan cumpli cu e Corporate
Governance Code;

Riba nivel gubernamental, deporte mester
forma parti di un maneho inter-ministerial
riba un nivel multi-discipinario pa por
yega na un calidad progresivo maximo di
e ramo aki, ya cu tin diferente ministerio,
departamento y disciplina (profesion)
envolvi.

